
ძვირფასო კოლეგებო, 
გულწრფელად გილოცავთ დარგობრივი სამედიცინო ჟურნალ "ნეონატოლოგიის" პირველი ნომრის გამოქვეყნებას!  
საქართველოს ნეონატოლოგთა  ასოციაცია მისი  დაარსების დღიდან  არაერთი სასიკეთო საქმის  სულისჩამდგმელია. იგი მრავალი წლის განმავლობაში მჭიდროდ თანამშრომლობს   საქართველოს ჯანდაცვის სამინისტროსთან და არაერთი მნიშვნელოვანი პროექტისა  თუ ღონისძიების ინიციატორია. 
ასოციაციის საქმიანობა, პირველ რიგში, მოიცავს ქვეყნის მასშტაბით ნეონატოლოგთა პროფესიულ ზრდაზე ზრუნვას, კლინიკური  გაიდლაინებისა და პროტოკოლების შემუშავებას, საერთაშორისო  კონფერენციების (წელიწადში 2-ჯერ) და უწყვეტი სამედიცინო განათლების მოკლევადიანი მრავალი ტრენინგისა და პროგრამის („სიცოცხლის პირველი 1000 დღე“,  „ნუტრიციოლოგიის სკოლა“ და სხვ.) ჩატარებას, სხვა ქვეყნების  პროფესიულ ასოციაციებთან და გაერთიანებებთან (ნეონატოლოგთა საერთაშორისო საგანმანათლებლო ორგანიზაცია - IPOKRaTES, ევროპის ნეონატოლოგთა და პერინატოლოგთა კავშირი - UENPS, ცენტრალური ევრაზიის ნეონატოლოგთა კავშირი - UENPS და სხვ.), ასევე უცხოეთის წამყვან კლინიკებთან (ქ. ინსბრუკის ნეონატოლოგიისა და პედიატრიის დეპარტამენტი, „მეიო“-ს კლინიკა და სხვ.)  ურთიერთობას.
საქართველოს ნეონატოლოგთა ასოციაციის ძალისხმევით ითარგმნა ჰარვარდის სამედიცინო უნივერსიტეტის სამედიცინო სკოლის პროფესორების: ჯონ პ. კლოჰერტის, ერიკ ს. ეიჩენვალდის და ენ რ. სტარკის სახელმძღვანელო „ნეონატოლოგია“, რომელიც საჩუქრად გადაეცა პრაქტიკულად ყველა ნეონატოლოგს.
გულწრფელად მწამს, რომ  საქართველოს ნეონატოლოგთა ასოციაციის ახალი წამოწყების,  ჟურნალ ,,ნეონატოლოგიის“  გამოცემა   ჩვენი ექიმების პროფესიული წინსვლის და განვითარების კიდევ ერთი გარანტი გახდება.
მინდა, გისურვოთ მრავალი წარმატება  პროფესიული საქმიანობის რთულ გზაზე ჩვენი ქვეყნის შვილების საკეთილდღეოდ. 
პატივისცემით,

საქართველოს შრომის, ჯანმრთელობის და სოციალური დაცვის  მინისტრი
